
চাউল অল্প ভৈল দুইজন আটে অন্ন॥

প্ৰথমতে বুঢ়া আতা কৰিলা ভোজন॥

মাধৱে বোলন্ত অন্ন ভুঞ্জিয়োক আই।

উপবাসে থাকোঁ আজি মোৰ ক্ষুধা নাই॥২৯॥

তই খোৱা ভাত বুলিলন্ত বুঢ়ী আই।

কিবা হেতু বাপু আজি মোৰ ক্ষুধা নাই॥

এহিমতে অন্যাঅন্যি কৰি দুয়োজন।

সেহি অন্নগুটি দুয়ো কৰিলা ভোজন॥৩০॥

মাধৱে বোলন্ত পিতৃ কহিয়ো বুজাই।

আৰ তান কুটুম্ব তোমাৰ আছে নাই॥

আথেব সাদৰ যত লাগে মানে পাইলোঁ।

এজনব ভাত দুই মাৱে পোৱে খাইলোঁ॥৩১॥







⸻









চতুৰ্দ্দশ অধ্যায়







—ঘাঘৰি মাজিৰ ঘৰত—





আৰ ঠাইত থাকিবাৰ নাহি প্ৰয়োজন।

আনমিত্ৰ আছে যদি কৰিয়ো গমন॥

শুনি বুঢ়া আতা বুলিলন্ত মাধৱক।

আছয় ঘাঘৰি মাজি নামে মিত্ৰ এক॥১॥

তাহান ঘৰত যাইবো বুজোঁ তান মন।

এহি বুলি তিনি হন্তে কৰে আলোচন॥

